
GOUVÈNÈ CUOMO ANONSE YON DRAMATIK OGMANTASYON 50 POUSAN NAN 

VIZITÈ CANALSIDE BUFFALO YO 
 

Foul Moun Canalside la Rive 1.5 Milyon Moun, 1 Milyon Moun An Plis ke an 2015; 
Prèske 250,000 Vizitè nan Outer Harbor Pandan Sezon Ete sa 

 
 
Gouvènè Andrew M. Cuomo te anonse jounen jodi a yon estimasyon 1.5 milyon vizitè te 
pase tan nan Canalside pandan sezon ete sa, anviwon 1 milyon moun an plis ke an 
2015. An plis, Outer Harbor te resevwa prèske 250,000 vizitè pandan sezon ete sa. Yo 
te ofri nouvo manje, mizik, jwèt, ekzèsis, istwa, detant, èv atistik, ak lòt activite ki elaji, 
pou kapab atire plis vizitè nan zòn rivaj Buffalo an.  
 
“Rivaj Buffalo ke yo transfòme a se yon motè nan reyaparisyon Rejyon Lwès New York 
lan ki kontinye favorize touris, kreye travay epi ogmante opòtinite ekonomik yo pou tout 
rejyon an,” Gouvènè Cuomo te deklare. “Deplizanpli moun ap pran avantaj de aktivite 
rekreyatif inik eksteryè yo ak opòtinite klas mondyal yo ke Canalside te ofri ansanm ak 
Outer Harbor lan, epi mwen ekzòte tout vizitè yo atravè New York yo ak sa ki soti lòt 
kote yo, pou vin viv eksperyans gwo atraksyon Queen City sa yo pou pwòp tèt pa yo, 
epi wè poukisa Buffalo se yon vil kote pou moun vin viv.”  
 
Vizit yo, ke Kòporasyon Devlopman Pò Kanal Erie an (Erie Canal Harbor Development 
Corporation) ap siveye gen ladan yo patisipasyon nan evènman ak tikè yo, epi vizitè 
k’ap monte bisiklèt, bato, epi mache nan zòn rivaj lan.  
 
Kwasans vizit nan Rejyon Lwès New York lan pandan sezon ete sa te sipòte yon kantite 
nouvo biznis ak sa ki ak kontinye mache yo, ki enkli vizit nan bato Canalside yo, ki te 
gen anviwon 20,000 kliyan, ak Kwazyè Bisiklèt Queen City an ki te pote anviwon 55,000 
moun travèse rivyè an pandan sezon ete sa. An plis, BlueCross BlueShield nan Rejyon 
Lwès New York lan te gen plis ke 14,000 moun ki te patisipe nan seri ekzèsis li yo; 
Catholic Health te atire plis pase 4,000 moun nan Flix Madi Swa ak seri Mizik ak Dans 
yo; epi prèske 10,000 vizitè te kreye èv atistik inik nan Espas Atistik Lan, ke KeyBank te 
prezante. 
 
Robert Gioia, ki se Prezidan Kòporasyon Devlopman Pò Kanal Erie an, te deklare, 
“Reyisit nan Canalside lan ak nan Outer Harbor monte kijan de lokalite inik sa yo kapab 
ede yonn lòt, nan bay vizitè yo plis mwayen ankò pou pwofite de zòn rivaj lan. Mwen 
aplodi estaf nan toulède lokalite yo poutèt travay di yo pandan sezon ete cho sa an 
patikilye. Pandan tanperati an ap bese, yo te planifye yon nouvo seri aktivite, toujou gen 
yon bagay pou ou fè nan zòn rivaj Buffalo an.” 
 



Seri konsè Jedi swa yo te yon lòt gwo siksè ane sa. Anviwon 133,000 moun ki renmen 
al nan konsè te patisipe nan yon varyete evènman mizikal, ak T-Pain ki se atis Hip Hop, 
ki te etabli yon nouvo rekò nan atire plis pase 40,000 moun nan Canalside nan dat 18 
Out lan. 
 
Ryan Coate, ki se Direktè Jeneral Canalside Spectra, te deklare, “Istwa, jwèt, 
ekzèsis, manje, mizik an dirèk, aktivite kiltirèl yo ak anpil lòt kategori evènman ankò te 
kontribiye nan siksè k’ap ogmante a nan Canalside. Kòmanse ak Kanaval sou Twotwa 
yo pandan Wikenn Jou Fèt Memoryal la, epi answit Festival Maritim nou an ki gen 
Mama Duck, ak long Seri Konsè Gratis Jedi yo pandan sezon ete nou an yo, evènman 
ane sa yo te depase anpil atant. Mwen fyè de estaf lan ak patnè nou yo poutèt yo te 
met jefò ki nesesè yo pou kapab asire ke zòn rivaj lan se yon eksperyans memorab pou 
tout moun. Nou ap chanje vitès pou evènman sezon otòn ak sezon ivè nou yo, epi 
kontinye kenbe amizman ak evènman yo.” 
 
Pi gwo Kanna Plastik nan Mond lan te pwouve ke li se yon gwo atraksyon, nan atire plis 
pase 100,000 moun nan Canalside pou kapab fè foto Kanna a nan pò an. An plis, epi jis 
a yon distans wout kwazyè pou bisiklèt lan, Gwoup Jesyon Outer Harbor lan ki fèk 
kreye an te pote 250,000 moun nan bèl Outer Harbor Buffalo an pandan sezon ete sa.  
 
Jonathan A. Dandes, ki se Prezidan Operasyon Rich Bezbòl yo (Rich Baseball 
Operations), te deklare, “Nou te sezi anpil pou nou wè kontantman ak patisipasyon ke 
evènman ak pwogramasyon nou yo nan Outer Harbor te kreye pou alafwa Nouyòkè nan 
Rejwyon Lwès yo, ansanm ak pou touris ki nan zòn nou yo. Soti nan wikenn ouvèti nou 
an kote nou te wè plis pase 20,000 moun eksplore Outer Harbor lan atravè foul moun ki 
te amize yo nan litoral Lak Erie an, Outer Harbor an te devlope vin tounen yon espas 
zòn rivaj prensipal. Pandan sezon otòn ak sezon ivè sa, nou espere bay moun yo pi plis 
opòtinite ankò pou ka itilize zòn rivaj lan. Nou te deja kòmanse tou pwograme evènman 
yo ak pwogramasyon pou sezon ete 2017 lan, epi nou pral rete angaje pou nou se yon 
gwo pati nan zòn rivaj Buffalo an k’ap elaji.”  
 
Alafwa Canalside ak Outer Harbor lan, yo toulède ouvri pou resevwa piblik lan pandan 
tout ane a. Vizitè pandan sezon otòn sa yo gen anpil bagay pou yo espere, ki gen ladan 
yo evènman nou pral site la yo nan Canalside:  
 

 Pla yo (The Dish) - Wikenn ouvèti yo jiska wikenn Jou Fèt Kolon an  
 

 Festival Otòn - Samdi 8 Oktòb 
 

 Aktivite Halloween yo - Pandan mwa Oktòb 
 

 Glas Lan nan Canalside - Wikenn Thanksgiving, si kondisyon metewo yo pèmèt 
li 

 
 
Aktivite Outer Harbor yo:  
 

 Bwason “The Pointe” Konsomatè yo - Ouvri pandan mi-Oktòb, si kondisyon 
metewo yo pèmèt li 



 

 Lokasyon Bisiklèt ak Kayak Outer Harbor - Wikenn ouvèti yo pandan mwa Oktòb  
 

 Santye Byenèt Sante Endepandan - Tout ane an 
 

 Klas Yoga Lanmou an Aksyon (Love in Motion) - Mèkredi swa yo pandan mwa 
Septanm 

 

 Konsè Lavi an Koulè (Life in Color) - 16 Septanm 
 

 Festival Otòn Outer Harbor ak Oktoberfest - 15 Oktòb 

 
 
Brian Higgins, ki se Manm Asanble ki te travay pou garanti akò desizyon pou rebay 
lisans federal Otorite Enèji New York yo (New York Power Authority) ki ap finanse 
kounye a devlopman zòn rivaj Buffalo an, te deklare: “Gen ywit (8) ane de sa, moun pa 
te ka jwenn zòn rivaj Buffalo an, jounen jodi a yo pa ka rete tann pou ale ladan’l. Gras a 
envestisman nan enfrastrikti yo ke yo te rann posib atravè Desizyon Otorite Enèji New 
York yo, menm jan ak finansman lokal, federal ak leta yo, sa ke yo te konsidere nan yon 
epòk kòm yon rèv ‘ki pa pou peryòd lavi mwen’ pou Buffalo, vin tounen kounye a 
reyalite nou. Gwo kantite vizitè ansanm ak envestiman dirab sektè prive yo, demontre 
ke modèl soti anba rive anlè sa ap fonksyone, men tou li raple nou enpòtans fokis ak 
pwogrè pèmanan pandan n’ap travay pou kenbe dinamik nou an pou ane k’ap vini yo.” 
 
Senatè Tim Kennedy te deklare, “Canalside transfòme zòn rivaj nou an vin tounen yon 
destinasyon ki atire vizitè yo ki soti tout kote nan mond lan, epi sezon ete sa nou te wè 
yo depase yon chif rekò. Kit se lè fanmi yo al pwofite fé yon ti pwomnad sou twotwa yo 
yon Samdi swa nan sezon ete an, al manje nan Liberty Hound, oswa fè yon randone jis 
pou kapab fè foto ak Mama Duck, Canalside se kote ke ou dwe ale. Kudos pou 
Kòporasyon Devlopman Pò Kanal Erie an poutèt tout travay di yo pou kapab fè sezon 
ete sa vin yon epòk souvni pou fanmi yo atravè Rejyon Lwès New York lan ak lòt kote 
ankò.”  
 
Sean Ryan, ki se Manm Asanble, te deklare, “Nou te wè ankò yon lòt sezon ete 
etonan nan Canalside. Nouvo atraksyon yo ap pote chif rekò kantite moun nan zòn rivaj 
nou an. Dè milye sou dè milye moun te pwofite de tout sa ke Canalside gen pou ofri 
pandan sezon ete sa, epi sa se espesyalman verite nan ka Kwazyè Bisiklèt Queen City 
an. Kwazyè an te kontinye ogmante kantite pasaje yo, epi li te ede konekte espas 
enteryè ak espas eksteryè pò nou yo. Nouvo espas aterisaj nan espas eksteryè pò a te 
ede amelyore efikasite kwazyè an, epi se yon ajou ki byen vini pou abitan yo menm jan 
ak touris yo. Toujou gen anpil evènman k’ap òganize sezon otòn sa nan Canalside, 
kidonk mwen ankouraje tout moun al vizite epi viv eksperyans nouvo zòn rivaj Buffalo 
lan.”  
 
Mark Poloncarz, ki se Chèf Ekzekitif Konte an, te dekalre, “Sezon ete sa te mete an 
valè kontantman ak enèji ki antoure Canalside ak Outer Harbor lan, epi li te atire 
atansyon sou atraksyon klas mondyal lan ke zòn rivaj nou an vin tounen. Vizitè yo nan 
zòn nou an te etone pa tout sa ke nou genyen pou ofri, epi abitan yo rekòmanse 
familyarize yo ak yon zòn rivaj ki vin pi bon ke jan’l te ye depi toutan. Pou tout vizitè nou 



yo epi nan chak sezon, gen yon bagay pou eksperimante nan zòn rivaj lan.” 
 
Byron Brown, ki se Majistra Vil Buffalo, te deklare, “Plan kolektif nou an pou devlope 
ekonomi Buffalo an epi kreye travay, li ap mache epi li te bay kòm rezilta yon 
envestisman enpòtan ak trafik nan Canalside ak nan Basen Marina Erie an. Zòn rivaj 
anba lavil nou an li vin kounye a yonn nan destinasyon ki pi popilè yo nan Rejyon Nò 
New York lan epi nou konsantre sou kontinye envesti nan zòn rivaj nou an ak nan tout 
Buffalo.” 
 
Patrick Kaler, ki se CEO ak Prezidan Visit Buffalo Niagara, te deklare, “Nan jis kèk 
ane kout, Canalside te vin tounen yon pati entegral nan ekzpesryans vizitè Buffalo yo, 
ak yon zòn esansyèl pou nenpòt touris. Nou pa te ka pi kontan pou pwogrè ki fèt sou 
tout zòn rivaj lan, epi nou kontan anpil pou nou kontinye pwomouvwa Canalside kòm 
yon eleman kle nan istwa renesans Buffalo an.” 
 
Apwopo Canalside 
Canalside se yon destinasyon rejyonal kap grandi epi yon distrik amizman, ki lokalize 
sou 21 kawo tè istorik bò zòn rivaj anba lavil Buffalo k’ap emèje an sou Rivyè Buffalo 
an. Canalside resevwa non li apati istwa pase li an, lè Pò Kanal Erie an te bati nan ane 
1825 kòm tèminal rejyon lwès nan Kanal Erie. Jiska senk an de sa, tè a te enfètil epi 
inaksesib, men Kòporasyon Devlopman Pò Kanal Erie Eta te reklame zòn nan epi li te 
devlope’l avèk plizyè milyon dola envestisman prive ak piblik. Avèk plis pase 1,000 
aktivite chak ane ak preske 1.5 milyon vizitè pa ane, Canalside ap vin tounen rapidman 
yon plas pou vizite, pou sila yo ki rete nan vil la ansanm ak sila yo ki soti nan lòt vil ki 
gen tout laj pou aprann, jwe epi detann yo. Pou plis enfòmasyon, vizite 
www.canalsidebuffalo.com. 
 
Apwopo Gwoup Jesyon Outer Harbor lan (Outer Harbor Management Group) ak 
Kòporasyon Devlopman Pò Kanal Erie an (Erie Canal Harbor Development  
Corporation) 
Gwoup Jesyon Outer Harbor lan se yon gwoup jesyon pou evènman yo ki nan filyal “Be 
Our Guest, LTD”, ki se yon filyal nan Kòporasyon Pwodwi Rich yo. Gwoup Jesyon 
Outer Harbor lan li angaje li nan jesyon klas mondyal ak ekzekisyon chak jou 
pwogramasyon ak evènman yo nan Outer Harbor Buffalo. Pandan n’ap travay an 
kolaborasyon ak gouvènman nou an ansanm ak patnè piblik nou yo, misyon nou se pou 
bay kominote WNY lan aksè piblik ak programasyon kreyatif ki bay maksimòm rezilta 
pou espas inik sa sou zòn rivaj Buffalo an.  
Kòm yon filyal Empire State Development, ajans devlopman ekonomik prensipal eta a, 
Kòporasyon Devlopman Pò Kanal Erie an sipòte epi ankouraje kreyasyon enfrastrikti ak 
aktivite piblik nan Canalside, koridò Ohio Street ak Outer Harbor ki ap atire envestisman 
prive yo epi amelyore jwisans nan zòn rivaj lan pou abitan ak touris yo nan Rejyon Lwès 
New York lan. Vizyon li se pou revitalize zòn rivaj Rejyon Lwès New York lan, epi 
relanse kwasans ekonomik nan Buffalo ki baze sou eritaj fyète rejyon an, enpòtans ibèn 
ak bote natirèl li yo. Pou Plis enfòmasyon sou Kòporasyon Devlopman Pò Kanal Erie 
an, vizite www.eriecanalharbor.com. 

